
條目： 

《菩薩處胎經》[之二] 

內容： 

12、「道業三十二，十六慈哀心」(三‧1028 中)   自陀羅尼自在王經。  大眾清淨無

雜 (一‧1015 下，1017 下，三‧1026 上)  自法華。 

13、無色界身色(二‧1024 下)(1025 中─下)  

14、淫、殺為方便化導(一‧1019 下)  護行法八咒(三‧1030 下—1031 上) 

15、十二部經，不止。(五‧1042 上)   別 

 

出處： 

12、「道業三十二，十六慈哀心」(三‧1028 中)   自陀羅尼自在王經。 

※參見《菩薩從兜術天降神母胎說廣普經》卷 3〈八種身品 8〉(CBETA, T12, no. 384, 

p. 1028, b6-27)： 

「爾時世尊即說頌曰： 

「一切行已滅，  識為是外法； 

 生者都歸盡，  涅槃最為樂。 

 …… 

 三轉五礙法，  十二牽連縛， 

 道業三十二，  十六慈哀心。 

 古昔無量劫，  誓願金剛志； 

 演放大光明，  遍照諸佛剎。」 

  大眾清淨無雜 (一‧1015 下，1017 下，三‧1026 上)  自法華。 

13、無色界身色(二‧1024 下)(1025 中─下) 

※參見《菩薩從兜術天降神母胎說廣普經》卷 2〈三世等品 5〉(CBETA, T12, no. 384, 

p. 1024, c3-p. 1025, a7)： 

爾時世尊將欲解釋彌勒狐疑，即現身色柔軟色，無厭足色，內外清淨無瑕穢色。「吾從

無數阿僧祇劫修眼清淨，內外無閡今獲色身，身亦無身色亦無色，知身空色空，身色

俱空，知身色俱空者，此空空空。知無身空無色空，知無身無色俱空，知無身無色俱



空者，此空空空。知過去身空，知過去色空，知過去身色俱空，知過去身色俱空者，

此空空空。知未來身空，知未來色空，知未來身色俱空，知未來身色俱空者，此空空

空。知現在身空，知現在色空，知現在身色俱空，知現在身色俱空者，此空空空。知

過去無身空，知過去無色空，知過去無身無色俱空，知過去無身無色俱空者，此空空

空。知未來無身空，知未來無色空，知未來無身無色俱空，知未來無身無色俱空者，

此空空空。知現在無身空，知現在無色空，知現在無身無色俱空，知現在無身無色俱

空者，此空空空。知欲界身空，知欲界色空，知欲界身色俱空，知欲界身色俱空者，

此空空空。知色界身空，知色界色空，知色界身色俱空，知色界身色俱空者，此空空

空。知無色界身空，知無色界色空，知無色界身色俱空，知無色界身色俱空者，此空

空空。知欲界無身空，知欲界無色空，知欲界無身無色俱空，知欲界無身無色俱空

者，此空空空。知色界無身空，知色界無色空，知色界無身無色俱空，知色界無身無

色俱空者，此空空空。知無色界無身空，知無色界無色空，知無色界無身無色俱空，

知無色界無身無色俱空者，此空空空。知緣緣身空，知緣緣色空，知緣緣身色俱空，

知緣緣身色俱空者，此空空空。知緣緣無身空，知緣緣無色空，知緣緣無身無色俱

空，知緣緣無身無色俱空者，此空空空。」 

※參見《菩薩從兜術天降神母胎說廣普經》卷 2〈三世等品 5〉」(CBETA, T12, no. 384, 

p. 1025, a28-p. 1026, a6)。 

14、淫、殺為方便化導(一‧1019 下)  護行法八咒(三‧1030 下—1031 上) 

※參見《菩薩從兜術天降神母胎說廣普經》卷 1〈遊步品 2〉(CBETA, T12, no. 384, p. 

1019, b22-c18)： 

佛復告身觀菩薩：「如來、應供、正遍知、明行足、善逝、世間解、無上士、調御丈

夫、天人師、佛、世尊，常以天眼觀十方世界阿僧祇眾生意識生念，有欲心多者、無

欲心多者，有恚心多者、無恚心多者，有癡心多者、無癡心多者，有解脫心者、無解

脫心者，有增上慢者、無增上慢者，有易究竟者、難究竟者，菩薩悉知悉觀而往度

之。云何菩薩以天眼觀，知少欲者、知多欲者？於是菩薩在彼眾中，現婬女形與說婬

欲，快樂難忘視無厭足。使彼欲意倍生喜樂，後漸與說身為穢污、無常、無我、苦、

空、非身，欲為火坑燒煮心識，使令厭患令無婬欲；此眾生等，即於胎中受無上記。

身觀菩薩！汝當知之！如此眾生，無瞋恚、癡，斷欲得道。 

「或有菩薩在彼眾中共為善友，與說殺業快樂難忘，快哉殺生減汝壽命增我壽命，後

漸漸與說殺生受罪極重，與說百八殺生重罪為苦為惱，引令入於得在道撿，無有欲、

癡，即於胎中成無上道。 

「或有菩薩在彼眾中共為朋友，說十不善道，亦身教、口、意教不善，以真為虛，無

常謂常，空謂有實，無身謂有身，苦謂有樂，無世謂有世，後漸漸與說廣大深智無量

辯才，燃法、熾法為竪法幢，漸漸引入智慧叢林：『諸人當知！若有狐疑於我所者，當

以智慧火燒汝狐疑心。』若人布施手執財物，有人受者，解了三事空無所有，即於胎

中成無上道。」 



15、十二部經，不止。(五‧1042 上)   別 

※參見《菩薩從兜術天降神母胎說廣普經》卷 5〈善權品 19〉(CBETA, T12, no. 384, p. 

1042, a8-b1)： 

爾時，座中有菩薩名曰舉手，前白佛言：「世尊！願聞菩薩摩訶薩權變無數不可稱

計。」 

佛言：「菩薩摩訶薩常行善權，非此、非彼、非兩中間，隨前適化義說句說思惟義趣，

莊嚴佛土六度無極乃至相知滅，方便導引無所罣閡。不自貢高亦無憍慢，容貌端正法

服齊整，受前信施非度不捨。光相端嚴言說清淨，為一眾生住壽億劫，留形在後餘方

教化，如是分身難可思量。所可遊化無覺知者，在鬼神界現大神力，亦使彼鬼度化眾

生，展轉相教不失道教。復次權變作佛形像光相炳然，其有覩見及聞所說法，初、

中、竟語安隱快樂，禪定覺道明慧解脫，契經、偈經、記經、授決經，處經、出要

經，廣長經、聚經、生經、廣普經、未曾有經、現經、轉經，譬喻經、因緣經，隨所

趣向與說深法解空無我，眾生所念各各不同，能令一切入解脫門。譬如眾源陂池，五

河駛流各各有名，悉歸于海便無本名。亦如須彌跱立難動，雜色眾鳥往依附止，皆同

一色便無本色。菩薩摩訶薩教化眾生淨佛國土，亦復如是。眾生心識所念不同若干思

想，能令一切至解脫門想定意滅，便無本念同一解脫，是謂菩薩摩訶薩權變適化不可

測量。」 

 
條目： 

《中陰經》 

內容： 

中陰經 二卷 （12） 竺佛念譯 

中陰眾生，非非想處眾生，五色識眾生。 

 

條目： 

《蓮華面經》 

內容： 

蓮華面經 二卷 （12） 那連提耶舍譯 

三乘共法，僅有發菩提心及不退轉說。未來比丘之相，叙述甚詳，與大乘比丘無關。 

「裴連多國，四月之中，受馬麥食。」(下‧1076 中) 



十二部經等，用說一切有部。 

 

出處： 

三乘共法，僅有發菩提心及不退轉說。未來比丘之相，叙述甚詳，與大乘比丘無

關。 

※參見《蓮華面經》卷 1 (CBETA, T12, no. 386, p. 1072, b15-p. 1073, c25)。 

「裴連多國，四月之中，受馬麥食。」(下‧1076 中) 

※參見《蓮華面經》卷 2 (CBETA, T12, no. 386, p. 1076, b9-c5)： 

佛告阿難：「如是我鉢過七日已，於四天宮沒，三十三天宮出。爾時，佛母摩耶夫人見

佛鉢已憂愁苦惱，如箭入心難可堪忍，夗轉于地猶如圓木，作如是言：『如來涅槃一何

疾哉！修伽陀滅何其太速！世間眼滅，佛樹傾倒，佛須彌山崩，佛燈亦滅，法泉枯

竭，無常魔日萎佛蓮花。』爾時佛母摩耶夫人，以手捧鉢告於一切諸天、阿修羅、迦

樓羅、乾闥婆、緊那羅、摩睺羅伽等言：『諸天諦聽！此是釋迦如來常受用鉢，第一勇

猛面貌圓滿過日月者，影現此鉢。復次，諸天！如是之鉢復於王舍大城之中，受於尸

利堀多毒食。諸天諦聽！釋迦牟尼大雄猛者，滿腹城內修摩伽陀家用此鉢食。諸天諦

聽！如來為化優樓頻螺迦葉及大毒龍，以彼惡龍內此鉢中。諸天諦聽！以業緣故，於

裴連多國四月之中，復以此鉢受馬麥食。天眾諦聽！釋迦如來以大悲故，復以此鉢受

於最下極貧者食。諸天諦聽！釋迦如來復以此鉢，於娑伽羅龍王宮內受種種食。諸天

諦聽！釋迦如來於夏四月，復以此鉢受我等食。諸天諦聽！釋迦如來復以此鉢，覆於

訶利鬼母最小之子，名必利鹽迦羅夜叉，以其惡心常食人血，故調伏之。』于時佛母

摩耶夫人以手捧鉢，而說偈言： 

「『隨佛心欲受，  皆入於鉢中； 

  佛於我腹內，   滿足於十月。』」 

 

條目： 

《阿惟越致遮經》 

內容： 

佛說阿惟越致遮經 三卷 （9） 竺法護譯 

 1.不退轉法輪經 四卷 （9） 北涼失譯 

 2.佛說廣博嚴淨不退轉輪經 六卷 （9） 智嚴譯 

 


